Pa23

‘n Pa is soos ‘n klipfondament
wat mens uit die aarde splint
wat sy kind se lewe vastheid gee
en hom aan die lewe bind.

‘n Pa is soos ‘n ysterskip
wat oor die seë moet vaar

wat self die koers uit moes vind

na die land van wie-weet-waar?

‘n Pa is soos ‘n koperdeur

wat teen die elemente weer
wat dikwels oop en toe moes gaan
om in te nooi en weg te keer.
‘n Pa is soos ‘n silwerklok

wat soms, net soms ‘n bietjie lui

wat sê daar’s gevaar daar voor

maar tog weet jy jy is vry.

‘n Pa is soos ‘n goue munt

wat eintlik nooit vergaan

want as jy mooi kyk sal jy merk

hy leef as deel van jou bestaan.

‘n Pa is soos ‘n huis van hout
wat verweer tot grein gegroei
‘n egte mens in  gebrokenheid
en iemand wat na binne bloei.
Kyk oor tagtig, negentig jaar

watter erfenis is dit wat bly

dan sal jy opstaan en bly staan

want daar gaan ‘n man verby!

